
Početna / Informacije MUP-a

Uprava policije informacija za period od 10.10. do 13.10.2025. godine.

Za dane vikenda na području Bosansko-podrinjskog kantona Goražde, u mjestu Prača –
općina Pale u F BIH, policijskim službenicima Policijske stanice Prača prilikom kontrole
jednog  lica iz Sarajeva, sa kojim se u društvu nalazilo jedno lice iz Prače, isti je
dobrovoljno predao jedno (1) PVC pakovanje sa sadržajem suhe zeljaste materije, koja
svojim izgledom asocira na opojnu drogu “Marihuana” ukupne bruto mase 1,08 grama.
Na lice mjesta izašli  policijski službenici Sektora kriminalističke policije, Uprave policije
MUP-a BPK-a Goražde, koji su izvršili uviđaj i preuzeli dalji rad. O naprijed navedenom
upoznat je i dežurni Kantonalni tužilac, Kantonalnog tužilaštva Goražde, koji je događaj
kvalifikovao kao krivično djelo „Posjedovanje i omogućavanje uživanja opojnih droga“ iz
člana 239. stav 3. KZ FBiH.

U raskrsnici ulica Zaima Imamovića-Ferida Dizdarevića, Grad Goražde, dogodila se
saobraćajna nezgoda u kojoj su učestvovala dva putnička motorna vozila sa
materijalnom štetom, bez povrijeđenih lica. Vozaču koji je prouzrokovao saobraćajnu
nesreću uručen  je prekršajni nalog iz oblasti Zakona o osnovama bezbjednosti
saobraćaja na putevima u BiH.

U ulici Ferida Dizdarevića – Grad Goražde, policijski službenici Policijske stanice
Goražde prilikom zaustavljanja i kontrole putničkog motornog vozila kojim je upravljalo
jedno lice iz Višegrada, sa kojim se u vozilu nalazio drugo lice nastanjeno u Višegradu, u
vozilu je pronađen jedan metak cal. 7,9 mm. Navedena lica pozvana su u službene
prostorije MUP-a BPK-a Goražde kojom prilikom je pomenutom licu izdata potvrda o
privremeno oduzetim predmetima (jedan metak cal. 7,9 mm). O navedenom događaju
upoznat je istražitelj Sektora kriminalističke policije, Uprave policije MUP-a BPK-a
Goražde, a protiv pomenutog lica naknadno će biti poduzete Zakonom predviđene mjere
i radnje. Također pomenutom licu uručen je prekršajni nalog iz oblasti Zakona o
prekršajima protiv javnog reda i  mira, zbog vrijeđanja vjerskih i nacionalnih osjećanja
građana u alkoholisanom stanju.

Dežurnoj službi Policijske stanice Goražde obratlio se jedno lice iz Foče F BiH i prijavilo
prijetnje od strane drugog lica iz Goražda.  Navedena lica pozvana do službenih
prostorija MUP-a BPK-a Goražde gdje je sa pomenutim licima obavljen razgovor. O
svemu navedenom upoznat je istražitelj Sektora kriminalističke policije, Uprave policije
MUP-a BPK-a Goražde, koji je preuzeo dalji rad na pomenutom događaju.

Informacije MUP-a Vidi sve

10
Oct

Uprava policije informacija za period
09/10.10.2025.godine.

09
Oct

Uprava policije informacija za period
08/09.10.2025. godine.

08
Oct

Uprava policije informacija za period
07/08.10.2025.godine

07
Oct

Uprava policije informacija za period
06/07.10.2025. godine

06
Oct

Uprava policije informacija za period od
03.10. do 06.10.2025.godine.

03
Oct

Uprava policije informacija za period
02/03.10.2025.godine.

Odštampaj stranicu

Bosansko-podrinjski kanton Goražde jedan je od deset kantona unutar Federacije
Bosne i Hercegovine. Nalazi se u Istočnom dijelu Bosne i Hercegovine, a u njegovom
sastavu su Općina Foča FBiH, Općina Pale FBiH i Grad Goražde, u kojem je
administrativno sjedište kantona.

Kontakt
tel: +387 38 221 212
fax: +387 38 224 161
email: info@bpkg.gov.ba

Adresa
1. slavne višegradske brigade 2a
73000 Goražde
Bosna i Hercegovina

